He rauemi aromatawai ā-roto Te Reo Rangatira 1.7B v1 mō te Paerewa Paetae 91663

TĀ TE AKONGA WHĀRANGI


He Rauemi Aromatawai ā-Roto – kua mōnehu
Paerewa Paetae Te Reo Rangatira 91663: Te tātari i te reo kōrero
Te Kaupapa Ako: Te Reo Māori 1.7B v1
Te Ingoa o te Rauemi: Ko te Kai a te Rangatira, he Kōrero
Whiwhinga: 3
Tohutohu mā te Ākonga
Te Horopaki
I tēnei ngohe ka tuhi koe i tētahi pūrongo pukapuka mōheni e kōrerohia ai ngā āhuatanga whaihua o te kōrero ā-waha. 

Ka āta whakamārama i ngā āhuatanga whaihua o te korero ā-waha, ngā pānga hoki o te korero ā-waha ki te tangata, te whakatinana i ngā whakaaro o te horopaki.

Ka aromatawaihia koe i runga i tō kaha ki te whakapuaki whakaaro, i runga anō hoki i te kounga o te reo ka whakamahia e koe. 
Hei Mahi

1 He whakarāpopoto o te tirohanga whānui mō te kaikōrero i kōwhiria e koe
2 Ka mutu te mātaki i te whaikōrero, āta ruku atu ki roto i ngā kōrero e rangona ai tōna katoa, ka tāutuhia hei hāpai i a koe.
3 Kōwhiria kia whā ngā āhuatanga whaihua o te whaikōrero.
4 Ka āta whakamāramahia ngā tikanga i whāia e te kaikōrero, he aha ngā nuka i whakamahia hei kīnaki i ngā kōrero, me tōna pānga ki te minenga.
5 Ka whakarākei i ngā tini kohinga kōrero ka tīmata ki te tuhi i tō pūrongo puka mōheni. Ka whakamōhio atu ko wai te kaikōrero, ka tuhia he whakarāpopoto o te whaikōrero me ngā āhuatanga e whā kua taunakihia kētia e koe.  

Taunakitanga: Te Reo Rangatira 91663 Ko Te Kai a Te Rangatira He Kōrero
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakaatu i tōna mārama ki ngā tikanga me ngā pānga o: 

· te horopaki 

· ngā ariā matua

· ngā nuka reo

· te reo ā-tinana me ngā hanga reo.


	Ka whakaatu i tōna mārama ki te pānga o tētahi āhuatanga o te reo kōrero ki ētahi atu kia whaihua te kōrero, arā, ko te:  

· pānga o te horopaki ki ērā atu āhuatanga o te reo kōrero 

· tuitui whakaaro

· tika o ngā nuka reo

· hāngai o te reo ā-tinana me ngā hanga reo ki ētahi atu āhuatanga o te reo kōrero.


	Ka whakaatu i tōna mārama ki tā te kaikōrero:

· raranga whakaaro 

· tuitui āhuatanga reo kōrero (arā, ko ngā nuka reo, te reo ā-tinana, te hanganga kōrero, aha atu rānei).

Ka whaitake te kōrero, ka tutuki ōna hiahia, ā, ka aro mai te hunga whakarongo.

